
TEHRAN, 12 DHJETOR - Irani ka
varur një burrë në publik më 12
dhjetor. I ekzekutuari ishte
dënuar për vrasjen e dy
anëtarëve të forcave të sigurisë. 
Ky është ekzekutimi i dytë që
lidhet me protestat anti-
qeveritare, i kryer në më pak se
një javë.
Ekzekutimi i Majidreza
Rahnavard, që u raportua nga
agjencia “Mizan”, vjen pasi
gjykata revolucionare në
Mashahd e dënoi atë për “luftë
kundër Zotit”, një akuzë e
dënueshme me vdekje. Ai
pretendohej se kishte vrarë me
thikë dy anëtarë të milicisë
famëkeqe paramilitare Basij
gjatë protestave në nëntor.
Gjykatat revolucionare të Iranit
janë kritikuar nga
ndërkombëtarët për shkak se
nuk u lejojnë të pandehurve t’i
zgjedhin avokatët apo të kenë
qasje në provat që gjykatat kanë
kundër tyre. 
Mashhad, një qytet i shenjtë
shiit, gjendet 740 kilometra në
lindje të kryeqytetit iranian,
Teheran. Aktivistët kanë thënë
se në këtë qytet ka pasur greva,
dyqanet janë mbyllur dhe ka

pasur protesta të nxitura pas
vdekjes së 22-vjeçares Mahsa
Amini.
Më 8 dhjetor Irani kreu
ekzekutimin e parë, duke varur
protestuesin Moshen Shekari,
pasi Gjykata Supreme e Iranit
hodhi poshtë apelin e tij.
Shekari ishte akuzuar për
veprën “luftë”, përkatësisht
dyshohej se kishte plagosur një
zyrtar të sigurisë.
Aktivistët kanë paralajmëruar
se të paktën dhjetëra persona
veçse janë dënuar me dënime
me vdekje në seanca të
mbyllura gjyqësore. 
Mijëra iranianë kanë protestuar
në mbarë vendin që kur Amini
vdiq në shtator teksa ishte në
paraburgim. Ajo po akuzohej
nga autoritetet se kishte shkelur
rregullat e veshjes së hixhabit,
apo shamisë së kokës.
Qeveria iraniane nisi shtypjen
brutale, dhe shpesh
vdekjeprurëse, të protestave.
Ndërkaq, ligjvënësit kanë
kërkuar dënime të ashpra për
demonstruesit.
Protestat aktuale në Iran janë
shndërruar në sfidën më të
madhe për udhëheqjen e vendit

që nga Revolucioni Islamik i
vitit 1979.
Agjencia e lajmeve HRANA ka
thënë se deri më 29 nëntor të
paktën 459 protestues janë
vrarë gjatë trazirave, përfshirë
edhe 64 persona nën moshën

madhore.
Iran Human Rights, organizatë
me bazë në Oslo, ka thënë se
numri i ekzekutimeve në Iran
gjatë këtij viti ka tejkaluar
shifrën prej 500 qind.
Grupet e të drejtave të njeriut

dhe qeveritë perëndimore kanë
paralajmëruar Teheranin
kundër shqiptimit të dënimeve
me vdekje për protestuesit pas
proceseve të përshpejtuara
gjyqësore, që disa i kanë
cilësuar si drejtësi “të rremë”.

Irani kryen ekzekutimin e dytë 
për protestat anti-qeveritare

LONDËR, 12 DHJETOR - Tre fëmijë
kanë vdekur dhe një tjetër është
dërguar në spital në gjendje
kritike, pasi kanë ranë në një liqe
të ngrirë, Babbs Mill Park, në
Solihull të Britanisë së Madhe, të
dielën.
Djemtë e moshës 8, 10 dhe 11-
vjeçare kanë vdekur, ndërsa
kërkimet në liqe po vazhdojnë
“për të përcaktuar saktësisht se
çfarë ka ndodhur dhe nëse dikush
tjetër ka rënë në ujë”.
Mendohet se ata kishin luajtur në
akull në Babbs Mill Park, tha
policia.
Ata u dërguan me urgjencë në

spital pasi u nxorën nga uji, por
autoritetet britanike thanë se ishte
e pamundur që të shpëtoheshin,
duke shtuar se e kuptojnë se sa
“shqetësuese është kjo për familjet
dhe komunitetin e gjerë”.
Temperaturat mendohet se kanë
rënë -1 gradë celsius në
momentin e incidentit, duke rënë
në -3 gradë celsius gjatë natës.
“Mund të duket piktoreske, por
mund të jetë vdekjeprurëse”, tha
një punëtor shpëtimi. “Ju lutemi
ndihmoni që kjo të mos ndodhë
përsëri”. Kryeministri britanik
Rishi Sunak u ka shprehur
ngushëllime familjarëve.

Vdesin tre fëmijë pasi ranë në një liqe në Britani

PEKIN, 12 DHJETOR - Përballë një
rritje të rasteve me Covid-19,
Kina po krijon më shumë
qendra të kujdesit intensiv e po
përpiqet ta forcojë shërbimin
spitalor. Këto zhvillime vijnë
ndërsa Pekini po heq testimet
e detyrueshme e kufizimet e
tjera që kishin bllokuar me
miliona njerëz në shtëpi,
kishin dëmtuar ekonominë,
apo që u bënë shkak për
protestat më të mëdha në vend
në një dekadë. 
Zyrtarisht qeveria e presidentit
Xi Jinping është ende e
përkushtuar për ta ndaluar

transmetimin e virusit, por
lëvizjet e fundit sugjerojnë se
Partia Komuniste në pushtet
do të tolerojë më shumë raste
pa karantinë, ndalim të
udhëtimeve apo mbyllje të
bizneseve ndërsa po shkon
drejt dhënies fund të
strategjisë së saj të
ashtuquajtur zero tolerancë
ndaj Covidit. Zyrtarët bënë
thirrje për mobilizim të plotë të
sistemit shëndetësor, përfshirë
shtimin e personelit mjekësor
dhe rritje të furnizimeve me
ilaçe. Por disa restorante dhe
biznese vazhdojnë të jenë të

mbyllura sepse shumë prej
punonjësve të tyre janë të
sëmurë. 
Nuk është e qartë se sa janë
rritur numrat e infeksioneve që
nga java e kaluar kur Pekini i
dha fund testimit të
detyrueshëm për Covid. Por,
sipas disa njoftimeve, ka
shpërthime të virusit në biznese
e shkolla në të gjithë vendin. 
Ekspertët paralajmërojnë se
ekzistojnë mundësitë që partia
në pushtet ta ndryshojë kursin
dhe t’i rivendosë kufizimet në
rast të një mbingarkese në
spitale.

Përballë rritjes së rasteve me Covid, Kina mobilizon sistemin shëndetësor



03E MARTË, 13 DHJETOR 2022AKTUALE

TIRANË, 12 DHJETOR - Ministri i
Mjedisit, Planifikimit
Hapësinor dhe
Infrastrukturës, Liburn Aliu, së
bashku me homologën Mirela
Kumbaro nga Shqipëria dhe
Naser Nuredinin nga
Maqedonia e Veriut, kanë
nënshkruar në Tiranë një
memorandum për krijimin e
një zone të mbrojtur të

përbashkët mes tri shteteve
me një sipërfaqe që i kalon 240
mijë hektarë. “Në të
përfshihen Korab-Koritniku,
Sharri, Mavrova dhe Mali i
Sharrit, krejt kjo për t’i dhënë
më shumë jetë parkut më të
madh ndërkufitar në Evropë
me një sipërfaqe që i kalon 240
mijë hektarë. Të bindur se një
marrëveshje ndërkombëtare

është thelbësore për ruajtjen e
vlerave të jashtëzakonshme
mjedisore, ekonomike,
shkencore, kulturore dhe
estetike për brezat e tanishëm
dhe të ardhshëm, me qëllimin
kryesor që të zhvillojmë,
promovojmë, menaxhojmë e
ruajmë zonat tona të
mbrojtura ndërkufitare”, ka
shkruar Aliu në “Facebook”. 

Kosova, Shqipëria dhe Maqedonia e Veriut, marrëveshje për krijimin e parkut ndërkufitar

Mitrovicë, 12 dhjetor -
Shkollat fillore dhe të
mesme në komunat në veri
të Kosovës nuk do të
punojnë deri në njoftimin e
radhës, për shkak të situatës

aktuale të sigurisë,
konfirmoi drejtori i shkollës
fillore “Sveti Sava” në
Mitrovicën e Veriut,
Miodrag Jovanoviq, për
Radion Evropa e Lirë.

Ai nuk dha detaje se deri kur
nuk do të shkojnë nxënësit
në shkollë, por vetëm tha se
një vendim i tillë është
marrë të dielën mbrëma.
“Me shumë gjasa” është

marrë nga institucionet
kompetente, tha ai.
Shkollat në mjediset serbe
në veri të Kosovës
funksionojnë nën sistemin e
Serbisë.

Mbyllen shkollat serbe në veri të Kosovës

PRISHTINË, 12 DHJETOR - Ministrja e
Jashtme e Gjermanisë, Annalena
Baerbock, ka thënë se
paralajmërimet e Serbisë për
shqyrtimin e dërgimit të forcave të
saj në Kosovë janë “krejtësisht të
papranueshme”. 
Presidenti i Serbisë, Aleksandër
Vuçiq, paralajmëroi të shtunën se
autoritetet serbe do të bëjnë
kërkesë te misioni i NATO-s në
Kosovë, KFOR, që në përputhje
me Rezolutën 1244 të Këshillit të
Sigurimit të OKB-së, ta sigurojë
dislokimin e pjesëtarëve të
ushtrisë dhe policisë serbe në
territorin e Kosovës. 
Rreth kësaj kërkese nuk pati
reagim nga KFOR-i. 
Paralajmërimi i Vuçiqit erdhi pasi
Policia e Kosovës shtoi praninë e
saj në pjesën veriore të vendit, të
banuar me shumicë serbe. 
Situata atje ka javë që është
tensionuar, fillimisht për shkak të
planit të Qeverisë së Kosovës për
t’i riregjistruar makinat me targa
të paligjshme serbe, pastaj për

shkak të zgjedhjeve të planifikuara
në atë pjesë, që kundërshtoheshin
nga serbët lokalë.
Si pasojë e tensioneve në rritje,
presidentja e Kosovës, Vjosa
Osmani, i shtyu zgjedhjet e
parapara më 18 dhjetor për në
prill të vitit të ardhshëm.
Në një postim në “Twitter”,
Baerbock tha se Kosova i ka ulur
tensionet me shtyrjen e
zgjedhjeve, por retorika e fundit e
Serbisë, sipas saj, bën të
kundërtën.
Ministrja gjermane tha se janë “të
papranueshme” edhe sulmet mbi
misionin e BE-së në Kosovë,
EULEX.
Një patrullë e këtij misioni u
sulmua mbrëmjen e së shtunës
me shok bombë nga, siç u tha,
persona të armatosur në pjesën
veriore të Kosovës.
Ditët e fundit atje ka pasur disa
incidente me armë zjarri, për të
cilat autoritetet e Kosovës kanë
fajësuar “bandat kriminale”, të
udhëhequra nga Beogradi.

Ministrja gjermane: Retorika e Serbisë 
rrit tensionet në Kosovë 

Faton DËRMAKU

PRISHTINË, 12 DHJETOR - Me rastin e
Ditës Ndërkombëtare të Mbulimit
Universal me Shërbime
Shëndetësore, Shoqata e të
Drejtave të Pacientëve në Kosovë -
PRAK ka mbajtur një tryezë me
temën “Pse pas tetë vjetësh nga
miratimi i ligjit nuk kemi sigurime
shëndetësore?!”.
Ushtruesja e detyrës e ministrit të
Shëndetësisë, Dafina Gexha, ka
theksuar se ngritja e sigurimeve
shëndetësore është sfidë për
sektorin e shëndetësisë. Ajo ka
thënë se aktualisht po punojnë në

SISh, por edhe se reformat e tyre
përfshijnë edhe aspektin e
sigurimeve shëndetësore.
Implementimi i skemës të
sigurimeve shëndetësore, Gexha,
tha se është prioritet i MSh-së.
Kryetarja e Komisionit për
Shëndetësi, Fatmire Kollçaku, ka
theksuar se ligj aktual ka nevojë për
plotësim-ndryshime, derisa
theksoi se i gjithë fokusi i Fondit për
Siguri Shëndetësore është kthyer
vetëm te trajtimi jashtë vendit.
Kollçaku ka thënë se aktualisht
janë në fazën e përgatitjes së pakos
bazike për sigurime shëndetësore.
E ushtruesi i detyrës i drejtorit të
Fondit për Sigurime Shëndetësore,

Bujar Kaçuri, ka thënë se 80 për
qind i aktivitetit të Fondit
fokusohet në programin për
trajtim jashtë vendit, në program
me të cilin, sipas tij, janë evidentuar
shumë probleme, por edhe borxhe
mbi 30 milionë euro.
Ai ka thënë se deri më tani nuk
është bërë asnjë ndryshim në
udhëzimin administrativ sa i takon
këtij programi.
Kaçuri u shpreh se përkundër
sfidave që kanë me një plan
konkret dhe harmonizim të të
gjithë aktorëve, shpresojnë që në
një të ardhme jo të largët ta fillojnë
implementimin e skemës për
sigurime shëndetësore. 

Gexha: Ngritja e sigurimeve shëndetësore
mbetet sfidë

PRISHTINË, 12 DHJETOR - I dërguari
i posaçëm i Shteteve të
Bashkuara të Amerikës për
Ballkanin Perëndimor, Gabriel
Escobar, ka takuar të hënën në
Prishtinë, në takime të veçanta,
presidenten Vjosa Osmani dhe
kryeministrin Albin Kurti.
Escobar me Osmanin dhe Kurtin
ka diskutuar për zhvillimet e
fundit në veri.
Presidenca e Kosovës ka njoftuar
përmes një komunikatë për
medie për takimin Osmani-
Escobar, duke bërë me dije se u
theksua nevoja urgjente e heqjes
së barrikadave në veri të vendit,
të vendosura nga strukturat
ilegale serbe. “Presidentja
Osmani shprehi falënderimin
për mesazhin e qartë të Shteteve
të Bashkuara të Amerikës, të
shprehur dje, lidhur me
zhvillimet e fundit në veri të
vendit dhe kërkesën për heqjen e
menjëhershme të barrikadave e
ndalimin e kërcënimeve dhe

frikësimit të qytetarëve lokal, si
dhe sulmeve ndaj Policisë së
Kosovës, zyrtarëve të komisionit
zgjedhor dhe misionit të EULEX
në Kosovë. Në takim është
diskutuar për zhvillimet e fundit
në vend dhe në rajon.
Presidentja Osmani ka theksuar
nevojën urgjente të heqjes së
barrikadave në veri të vendit të
vendosura nga strukturat ilegale
të organizuara nga bandat
kriminale dhe të dirigjuara nga
Vuçiqi”, është bërë me dije në
komunikatën e Presidencës.
Sipas komunikatës, Osmani ka
potencuar se sulmet ndaj
institucioneve të Republikës së
Kosovës dhe atyre
ndërkombëtare janë krime për të
cilat autorët e këtyre sulmeve
duhet të përballen urgjentisht
me drejtësinë. “Në takim me
emisarin Escobar, presidentja
Osmani ka potencuar se Kosova
vazhdon të jetë palë konstruktive
në procesin e dialogut, dhe se
veprimet e Serbisë janë tentim
për të minuar dialogun për
njohje të ndërsjellë. Në takim u

diskutua se si të avancohen edhe
më tej raportet mes Republikës
së Kosovës dhe SHBA-ve, dhe në
veçanti kërkesën e presidentes
Osmani të bërë në qershor 2022
për fillimin e dialogut strategjik
në mes dy shteteve, si dhe
integrimin e Kosovës në
strukturat euroatlantike”, është
bërë me dije në komunikatën e
Presidencës.
Escobari nuk ka folur për mediat
rreth vizitës së tij në Kosovë.
Zyrtari i lartë amerikan është
takuar edhe me kryeministrin
Albin Kurti.  “U diskutua për
situatën aktuale dhe zhvillimet e
fundit, veçanërisht në pjesën
veriore të Republikë së Kosovës.
U theksua se barrikadat në rrugë
duhet të largohen menjëherë. Në
takim gjithashtu u diskutua për
raportet ndërmjet Kosovës dhe

Serbisë, procesin e dialogut dhe
për rrugën përpara drejt
normalizimit të plotë të
marrëdhënieve ndërmjet dy
vendeve”, ka njoftuar Qeveria e
Kosovës.
Të martën Escobar pritet të
takohet edhe përfaqësues të
partive politike opozitare.
Një ditë më herët, Shtetet e
Bashkuara shprehën shqetësim
të thellë për situatën aktuale në
veri të Kosovës dhe bënë thirrje
për çmontimin e menjëhershëm
të barrikadave të ngritura në veri
të Kosovës nga serbët lokalë.
Bashkë me Esobarin në Kosovë
ishte paraparë që të vinte edhe
këshilltari i lartë i Departamentit
amerikan të Shtetit, Derek
Chollet, i cili anuloi vizitën në
disa shtete të Ballkanit dhe në
Bruksel, pasi doli pozitiv me

sëmundjen Covid-19.
Vizita vjen në kohën kur situata
në veri të Kosovës,  zonë e banuar
me shumicë serbe - është e
tensionuar.
Barrikadat e ngritura më më 10
dhjetor, bllokuan rrugët që çojnë
drejt pikave kufitare me Serbinë,
Jarinjë dhe Bërnjak.
Ky veprim i serbëve lokalë erdhi
pasi Policia e Kosovës arrestoi
ish-zyrtarin serb të këtij
institucioni, Dejan Pantiq, nën
dyshimet se ka organizuar “sulm
terrorist” në zyrat e Komisionit
Qendror të Zgjedhjeve në veri të
Kosovës. Ndaj u caktua një muaj
paraburgim.
Të dielën, kryeministri i Kosovës,
Albin Kurti, tha se pret që KFOR-i
t’i largojë barrikadat nga veriu.

Escobari në Prishtinë, theksohet 
nevoja urgjente e heqjes 
së barrikadave në veri

I dërguari i posaçëm i Shteteve të Bashkuara të
Amerikës për Ballkanin Perëndimor, Gabriel
Escobar, ka takuar të hënën në Prishtinë, në takime
të veçanta, presidenten Vjosa Osmani dhe
kryeministrin Albin Kurti. Temë diskutimi ka qenë
situata në veri, ku u theksua nevoja urgjente e heqjes
së barrikadave të vendosura nga strukturat ilegale të
organizuara nga bandat kriminale dhe të dirigjuara
nga Vuçiqi. Përfaqësuesit e institucioneve të Kosovës
kanë thekuar se Kosova vazhdon të jetë palë
konstruktive në procesin e dialogut

SITUATA E FUNDIT NË VERI, I DËRGUARI I POSAÇËM I SHTETEVE TË BASHKUARA TË AMERIKËS PËR BALLKANIN
PERËNDIMOR, GABRIEL ESCOBAR, VJEN NË PRISHTINË

Mal QORRAJ

PRISHTINË, 12 DHJETOR - Kryetari i
Kuvendit të Kosovës, Glauk
Konjufca, pas takimit me
homologun e tij në Shkup, Talat
Xhaferi, ka theksuar se rajoni nuk
është imun nga ndikimet e Rusisë
dhe kjo vërehet në veprimet e
Serbisë gjatë ditëve të fundit në
Kosovë. “Veprimet e Serbisë janë
të papranueshme, ato kanë për
qëllim destabilizimin dhe
ndarjen de-fakto të shtetit të
Kosovës. Ne si popull qëndrojmë
shumë të bashkuar që t’i luftojmë
këto veprime, të cilat kanë si
prapavijë gjeopolitike ndikimin
rus dhe fuqishëm do të ecim në
shtetin demokratik të Kosovës për
sundim të ligjit dhe për
demokraci në tërë territorin e
Republikës së Kosovës. Kosova
është e përcaktuar për zgjidhjen e
problemeve përmes dialogut”, ka
theksuar në Shkup, Konjufca,
duke komentuar zhvillimet në
Kosovë. 
Situata në veri të Kosovës, zonë e
banuar me shumicë serbe, është e
tensionuar, pasi disa serbë lokalë
atje, qysh më 10 dhjetor, ngritën
barrikada dhe bllokuan rrugët që
çojnë drejt pikave kufitare me
Serbinë, Jarinjë dhe Bërnjak. 

Këto veprime i ndërmorën pasi
Policia e Kosovës arrestoi ish-
pjesëtarin e këtij institucioni,
Dejan Pantiq, nën dyshimet për
përfshirje në sulme kundër
zyrtarëve të Komisionit Qendror
të Zgjedhjeve në veri të Kosovës
dhe atyre policorë derisa KQZ-ja
po bënte përgatitje për zgjedhjet
lokale në komunat veriore:
Leposaviq, Zveçan, Mitrovicë e
Veriut dhe Zubin Potok.
Gjatë vizitës në Shkup, Konjufca
ka thënë se gjatë këtij muaji
Kosova ka ndërmarrë dy veprime,
të cilat kanë qenë plotësisht të
koordinuara me Shtetet e
Bashkuara të Amerikës dhe me
Bashkimin Evropian: arritjen e
marrëveshjes në Bruksel për
çështjen e targave dhe shtyrjen e
zgjedhjeve në veri të Kosovës.
“Serbia, në anën tjetër, u përgjigj
me mbështetjen e eksponentëve,
të cilët janë në krye të krimit të
organizuar në atë pjesë të
Kosovës e të cilët ndërmarrin
veprime të dhunshme dhe të
armatosura kundër Policisë së
Kosovës dhe i mbyllin rrugët e
karakterit ndërkombëtar përmes
vendosjes së barrikadave të
paligjshme”, ka thënë Konjufca,
duke rikujtuar që “këta
eksponentë janë në listën e zezë
të ShBA-së dhe të Britanisë së

Madhe”. “Nuk do të lejojmë që
brenda territorit të Kosovës
[Aleksandar] Vuçiqi të komandojë
përmes këtyre bandave”, ka
deklaruar Konjufca.
Në listën e zezë amerikane është
nënkryetari i Listës Serbe, Milan
Radoiçiq, për shkak të dyshimit
për përfshirje në krimin
ndërkombëtar. Ndërkaq, Britania
e ka futur në listën e sanksioneve
sa i përket korrupsionit.
Vetë Lista Serbe, partia kryesore e
serbëve në Kosovë, ka njoftuar se
Radoiçiqi është “bartës i
rezistencës” në veri. 
I pyetur për veprimet e Prishtinës
zyrtare nëse eskalon situata në
veri, Konjufca ka thënë se “qëllimi
i Serbisë është eskalimi i situatës,
mirëpo Kosova është për të
kundërtën, pra që të ulen
tensionet”. “Tash është radha e
Serbisë që të distancohet prej
këtyre grupeve, të cilat bëjnë
veprime të paligjshme dhe
kriminale në pjesën e veriut të

Kosovës. Bashkësia
ndërkombëtare duhet të jetë më e
zëshme në dënimin e këtyre
grupeve, të cilat janë drejtpërdrejt
nga ana e Beogradit dhe Beogradi
këtë gjë nuk po e fsheh. Pra,
zyrtarë, edhe komunalë edhe
policorë, të cilët dhanë dorëheqje
nga të gjitha institucionet e
Kosovës, po flas për veriun e
Kosovës, u paraqitën në
konferencë të përbashkët shtypi
me presidentin e Serbisë - kjo për
të treguar se përpjekja e tyre është
e organizuar dhe e orkestruar.
Pra, nëse doni të thoni se kush
është përgjegjëse për këtë që
ndodh në atë pjesë të veriut të
Kosovës, përgjigjet i keni të qarta,
sepse ata këtë as që po e fshehin”,
është shprehur Konjufca.
Ai është shprehur se “përgjegjësi e
Kosovës është që ne ta arrijmë
sigurinë, implementimin në
pjesën e Veriut të Kosovës, po të
njëjtën kohë të mos bëjmë
kompromis me sundimin e ligjit”.

Kryetari i Kuvendit të
Maqedonisë së Veriut, Talat
Xhaferi, ka theksuar se të dyja
palët, Kosova dhe Serbia, duhet të
veprojnë në mënyrë racionale
lidhur me situatën e krijuar në
veri të Kosovës. “Përskaj
kompetencave të institucioneve
të Republikës së Kosovës,
garantues i sovranitetit dhe
integritetit të Republikës së
Kosovës përmes Kombeve të
Bashkuara me mandat është
përcaktuar NATO-ja, si forcë e cila
duhet ta sigurojë rendin, qetësinë
dhe lirinë e lëvizjes, si dhe
funksionimin e shtetit të
Republikës së Kosovës. Edhe ne
[Maqedonia e Veriut], si anëtare e
plotfuqishme e NATO-s, jemi
pjesë e kontingjentit të NATO-s
në Republikën e Kosovës dhe për
këtë arsye obligimet që burojnë
nga mandati i NATO-s duhet të
sigurojnë atë që e kanë si mandat
nga Rezoluta e OKB-së”, ka
theksuar Xhaferi.

Konjufca: S’do të lejojmë që Vuçiqi përmes bandave
kriminale të komandojë në Kosovë

Borrelli bën thirrje për uljen e tensioneve

Kryetari i Kuvendit të Kosovës, Glauk Konjufca,
duke folur për situatën e fundit në veri, ka
theksuar se veprimet e Serbisë janë të
papranueshme, ato kanë për qëllim destabilizimin
dhe ndarjen de-fakto të shtetit të Kosovës. “Ne si
popull qëndrojmë shumë të bashkuar që t’i
luftojmë këto veprime, të cilat kanë si prapavijë
gjeopolitike ndikimin rus dhe fuqishëm do të ecim
në shtetin demokratik të Kosovës për sundim të
ligjit dhe për demokraci në tërë territorin e
Republikës së Kosovës”, është shprehur Konjufca,
duke shtuar se nuk do të lejojnë që Vuçiqi përmes
bandave kriminale të komandojë në Kosovë

PRISHTINË, 12 DHJETOR -
Përfaqësuesi për Politikë të
Jashtme dhe Siguri i bllokut
evropian, Josep Borrell, ka
kërkuar nga Kosova dhe Serbia t’i
ulin tensionet, duke shtuar se
dhuna në veri të Kosovës është “e
papranueshme”. 
Shefi i diplomacisë së Bashkimit
Evropian i bëri këto komente para
një takimi të ministrave të
Jashtëm të bllokut që po mbahet
në Bruksel, teksa u kërkoi palëve
që t’i kthehen dialogut. “Ata duhet
t’i kthehen dialogut. Ata duhet ta
tejkalojnë këtë tendencë të
konfliktit në rrugë, krijimin e
bllokadave. Kjo nuk është mënyra
se si kërkohet marrëveshja. Kjo
nuk është mënyra se si zhvillohen
bisedimet. Kjo nuk është mënyra
se si kërkohet zgjidhja, se si
kërkohet normalizimi i raporteve

përmes procesit në të cilin ata
janë angazhuar”, tha Borrell.
Ditët e fundit tensionet në veriun
e Kosovës të banuar me shumicë
serbe janë rritur, me serbët që
kanë ngritur barrikada dhe me
Policinë e Kosovës që ka shtuar

praninë e saj në këtë pjesë të
shtetit.
Policia e Kosovës ka njoftuar se ka
qenë cak i disa sulmeve, teksa
edhe misioni i BE-së në Kosovë
për sundim të ligjit, EULEX, ka
raportuar se është sulmuar me

shok bombë në fshatin Rudarë të
Zveçanit. 
Serbët nisën ngritjen e
barrikadave në veri të Kosovës më
10 dhjetor, pas arrestimit të ish-
pjesëtarit të Policisë së Kosovës,
Dejan Pantiq. Kosova
argumenton se ai qëndron pas
sulmeve ndaj zyrave të
Komisionit Qendror të
Zgjedhjeve në veri.
Por, Borrelli tha se bllokimi i
rrugëve, si kundërpërgjigje ndaj
arrestimit të ish-policit serb, është
i papranueshëm. “Unë e di se të
dyja palët janë të gatshme që t’i
ulin tensionet dhe fuqishëm i ftoj
të dyja palët që ta bëjnë këtë. Por,
në këtë rast, unë kam qenë në
kontakt me kryeministrin e
Kosovës, Albin Kurti, ndërsa i
dërguari i posaçëm [i BE-së për
dialogun Kosovë - Serbi,

Mirosllav] Lajçak, ka qenë në
kontakt me presidentin e Serbisë,
Aleksandar Vuçiq. Kjo prishje e
rendit publik dhe kjo dhunë është
e papranueshme”, tha ai. 
Për shkak të rritjes së tensioneve,
Policia e Kosovës ka mbyllur
përkohësisht dy pikëkalimet
kufitare në Jarinjë dhe Bërnjak, që
lidhin Kosovën dhe Serbinë.
Po ashtu, autoritetet kanë shtyrë
për në prill mbajtjen e zgjedhjeve
lokale në veri, që ishin paraparë të
mbaheshin më 18 dhjetor.
Mitrovica e Veriut, Zubin Potoku,
Zveçani dhe Leposaviqi janë pa
kryetarë që nga nëntori, pasi ata -
së bashku me policët serbë dhe
punëtorët e sistemit të drejtësisë
në veri - dhanë dorëheqje për
shkak të një vendimi të Qeverisë
së Kosovës për riregjistrimin e
makinave me targa RKS.

Situata në veri të Kosovës ka
përshkallëzuar sipas një plani
veprimi të Serbisë dhe
ndërkombëtarëve ndërkaq që
institucionet e Kosovë patën një
reagim të qullët, shumë zhurmë
dhe mungesë guximi për të
vepruar. Presidentja e Kosovës i
shpalli zgjedhjet ndonëse nuk
kishte fare kushte për t’i mbajtur
ato. Me rirebelimin e serbëve që
tani është shndërruar në model
shantazhimi në veri dhe
kërcënimin se do të përhapet
edhe në pjesët e tjera të Kosovës,
me kërkesën e vendeve të
QUINT-it, me paralajmërimin e
ardhjes së dvojkës amerikane,
Chollet dhe Escobar, u krijuan të
gjitha kushtet të ngrihet flamuri i
bardhë, flamuri i dorëzimit para
bandave kriminale serbe të
veriut, të përkrahura nga Serbia
dhe BE-ja. Presidentja Osmani
ftoi për konsultime subjektet
politike, sa për të krijuar një alibi
dalëse nga kjo situatë, shkaku se
ka mungesë guximi për të
vepruar dhe, pas kësaj, duke
manipuluar me këtë takim
konsultativ, i anuloi zgjedhjet që
vet i ka shpallur, pa pajtimin e
opozitës dhe në kundërshtim të
plotë me Kushtetutën e Kosovës.
Opozita e Kosovës duhet ta
dërgojë këtë rast në Gjykatën
Kushtetuese sepse presidentja
Osmani në mënyrë flagrante e ka
shkelur Kushtetutën.
Kryeministri Kurti kërkon nga
KFOR të sigurojë lirinë e lëvizjes
sikur edhe nga EULEX që t’i
largojë barrikadat thuaja se këta i
kanë fituar 51 për qind të votave
dhe se kanë ndonjë detyrim ndaj

ligjeve dhe Kushtetutës së
Kosovës. Ministri i baushtellës,
ish-përkthyesi i KFOR-it
norvegjez dhe rreshter i ushtrisë
norvegjeze, tash si ministër i
Mbrojtjes së Kosovës, nga një
distancë e sigurisë personale dhe
familjare, lëshon kushtrim për
luftë, i papërgjegjshëm siç është
ndonëse askush nuk e pyet për
asgjë dhe nuk vendosë për asgjë.
Kryeministri i Kosovës duhet ta
sqarojë opinionin pse nuk po e
dërgon në Veri Njësinë Speciale
të Policisë së Kosovës të cilën
KFOR nuk e ka lejuar të shkojë në
Veri të Kosovës duke e ndaluar në
kufi prandaj ka dërguar policë
për ruajtje të rendit dhe sigurisë,
pa pajisje të nevojshme për
menaxhim të përshkallëzimit të
dhunës të bandave dhe njësive
paramilitare në këtë pjesë të
okupuar të Kosovës. Në këtë
mënyrë i ka shndërruar në
pëllumba prej argjilit, cak i lehtë
për t’u goditur nga sulmues të
thjeshtë e lëre më profesionistë
që operojnë në veri. Moslejimi i
dërgimit të Njësisë Speciale të
Policisë së Kosovës, a mos është
zotim i palës kosovare pas
nënshkrimit të Marrëveshjes për
targa ilegale kohëve të fundit?!
Opozita kosovare ka qenë
jopenguese, edhe më shumë se
që është kërkuar nga ajo duke
mos e penguar qeverinë për
asgjë. Qeveria duhet të marrë
përgjegjësinë e 51 për qind të
votave të fituara sepse këtë
përgjegjësi edhe e ka kërkuar.
Është e pamoralshme dhe e
padinjitetshme që mungesën e
guximit për t’u përballur me

problemet reale për të cilën e
kanë përkrahjen e tërë shoqërisë,
pa dallime partiake dhe të tjera ta
adresojnë vetëm te e kaluara
duke sulmuar persona që janë të
burgosur e që nuk kanë ndikim
dhe nuk paraqesin asnjë pengesë
për marrje të vendimeve që kanë
mbështetje ligjore dhe
kushtetuese. Pikërisht e kaluara
ua ka siguruar 51 për qind të
votave por nuk iu siguron
guximin për marrje të
përgjegjësive sepse nuk duan të
përballen me këtë përgjegjësi.
Është e pamoralshme të kërkoni
nga KFOR dhe EULEX të kryejnë
përgjegjësitë institucionale, nga
një distancë e sigurisë personale
dhe familjare apo duke ngrënë
flija në odat e fshatrave shqiptare
në veri të Kosovës, të rrethuar
dhe siguruar nga Policia e
Kosovës. Duhet ta kenë të qartë
se heqja e barrikadave nga KFOR
-i dhe ndërkombëtarët pa asnjë
dyshim do të rezultojë me
lëshime të reja nga institucionet
e Kosovës. Banorët shqiptarë në
Veri të Kosovës janë të
pambrojtur dhe rrezikuar nga
bandat paramilitare serbe dhe
nuk është aspak e pamundur të
përsëritet shkurti i vitit 2000 kur
në prani dhe përkrahje të
xhandarmerisë franceze nga
forcat paramilitare serbe që edhe
sot janë aktive në Veri të Kosovës,
në Mitrovicë ishin ekzekutuar 11
shqiptarë dhe ishin shpërngulur
dhunshëm mbi 13 mijë
shqiptarë dhe joserbë. Opozita e
Kosovës duhet të jetë opozitë
konstruktive dhe ta përkrahë
pozitën në çdo situatë që është

në interes të qytetarëve dhe
shtetit të Kosovës e jo që t’i
nënshtrohet presionit dhe
shantazhit ndërkombëtar duke u
shndërruar në patericë për t’i
siguruar qeverisë shtegdalje nga
situatat që vet i ka krijuar. Nëse
opozita nuk e dërgon
presidenten në Gjykatën
Kushtetuese për anulim
kundërkushtetues të zgjedhjeve,
atëherë edhe vet do të bëhet
pjesë e përgjegjësisë. Opozita
duhet të dërgojë në Gjykatën
Kushtetuese të gjitha ligjet që
janë votuar në Kuvend me
arrogancën e numrave e që janë
në kundërshtim të plotë me
Kushtetutën, me Deklaratën
Universale për të Drejtat e
Njeriut të Kombeve të Bashkuara
dhe Konventën Evropiane për të
Drejtat e Njeriut. Opozita duhet
të kundërshtojë folklorizmin
tallava legjislativ që po bëhet për
qëllime të manipulimit politik.
Opozita duhet të kërkojë
sqarime dhe të pengojë
degradimin e Shërbimit
Korrektues të Kosovës ku janë
bërë spastrime staliniane dhe ku
askush nuk i nënshtrohet
përgjegjësisë për vdekjen dhe
vetëvrasjen e personave të
privuar nga liria. Opozita duhet
të kërkojë hetim parlamentar për
zhdukjen e mostrave nga
Instituti i Mjekësisë Ligjore që ka
shërbyer për suspendimin e
katër profesionistëve
shëndetësorë për të amnistuar
përgjegjësinë politike. Në të
njëjtën mënyrë dhe pa asnjë fakt
ishin suspenduar drejtuesi i
Inspektoratit të Burgjeve dhe

pjesëtarë të Shërbimit
Korrektues të Kosovës e që kanë
kaluar në heshtje. Njerëzit më të
merituar për suksesin e SHKK
janë margjinalizuar, janë larguar,
janë dhunuar psiqikisht dhe
institucionalisht duke u
zëvendësuar me persona që në
të kaluarën e kanë dëmtuar
jashtëzakonisht shumë këtë
shërbim. Çfarë kuptimi kushte
shënimi i Ditës Ndërkombëtare
për të Drejtat e Njeriut kur në
Kosovë një numër i qytetarëve
shqiptarë mbahen peng nga
bandat paramilitare serbe dhe
ruse në Veri, të papenguara nga
ndërkombëtarët dhe kur liria e
lëvizjes dhunohet pikërisht nga
ndërkombëtarët përmes
mohimit të liberalizimit të
vizave.
Në veri të Kosovës nuk ka asnjë
shkelje e të drejtave të njeriut
nëse qeveria e zbaton ligjin për të
gjithë qytetarët e Kosovës, pa
bërë asnjë dallim në baza etnike,
politike, racore, fetare, moshore,
kulturore e të tjera dhe KMDLNj-
së e thotë me përgjegjësi se nuk
ka shkelje të kësaj natyre,
përkundrazi, sikur edhe qeveritë
tjera vazhdon t’ua paguaj
rrymën, ujin, mbeturinat dhe
shërbimet tjera duke dëmtuar në
këtë mënyrë qytetarët e tjerë që
në kushte të rënda ekonomike
detyrohen, edhe me përmbarues
t’i shlyejnë faturat. Asnjë shtet
nuk lejon që me shantazh dhe
barrikada, e që i shërbejnë
Serbisë të fitojnë favore politike.
E pse duhet ta lejojë këtë Kosova
duke i bërë presion të paparë
bashkësia ndërkombëtare.

EULEX-i nuk është qeveri, as Borrelli
kryeministër. Merrni përgjegjësi!

Reagim i KMDLNj-së

Artistët e mëdhenj mbështetin 
kërkesën që lulëkuqja të bëhet 
simbol i gjenocidit në Kosovë

SHKUP, 12 DHJETOR - Kryetari i
Kuvendit të Kosovës, Glauk
Konjfuca, ka qëndruar të hënën
për një vizitë zyrtare në
Maqedoninë e Veriut. Konjufca
është pritur nga presidenti i këtij
shteti, Stevo Pendarovski dhe
kryetari i Kuvendit, Talat
Xhaferi. “Gjatë takimeve të
ngrohta e tejet miqësore
shkëmbyem mendime për
aktualitetin politik, zhvillimet
rajonale dhe mbështetjen e
ndërsjellë në rrugën e integrimit
evropian të shteteve tona. Në
diskutimet përmbajtjesore

mbizotëroi fryma e pajtimit të
plotë rreth interesave të
përbashkëta të bashkëpunimit
ndërmjet Republikës së
Kosovës dhe Republikës së
Maqedonisë së Veriut”, ka
deklaruar Konjufca.  
Ai ka bërë me dije se në këto
takime u vlerësuan të
shkëlqyera marrëdhëniet e
deritashme dhe u ritheksua
gatishmëria për kultivimin e
mëtutjeshëm të raporteve mes
dy vendeve, përfshirë edhe
bashkëpunimin ndër-
parlamentar, duke konsideruar

se avancimi i marrëdhënieve
dypalëshe në të gjitha sferat me
interes të përbashkët i
kontribuon zhvillimit të
ndërsjellë, stabilitetit të
rajonit dhe më gjerë. 
“Me presidentin Pendarovski
dhe kryetarin Xhaferi ndamë
pikëpamje të njëjta se i gjithë
Ballkani Perëndimor duhet të
integrohet sa më parë në BE
dhe në NATO, meqë një hap i
tillë nuk do të linte hapësira
destabilizimi në rajonin
tonë”, ka thënë Konjufca pas
takimit.

Konjufca në Maqedoni, takon Pendarovskin dhe Xhaferin

Faton DËRMAKU

PRISHTINË, 12 DHJETOR - Kërkesën
që Qendra “Gjenocidi në Kosovë -
Plagë e hapur” ua ka drejtuar
institucioneve të Kosovës, që
lulëkuqja të bëhet simbol i
gjenocidit në Kosovë, ka hasur në
mbështetje edhe tek artistët e
mëdhenj si Ilir Shaqiri, Kastriot
Tusha, Genc Prelvukaj, Hysni
Klinaku etj.
Nëpërmjet llogarisë së tij në
“Facebook”, këngëtari,
kompozitori e shkrimtari Ilir
Shaqiri, njëherësh edhe ikonë e
këngës shqipe në Kosovë, ka
shprehur mbështetjen e tij për
këtë propozim. “Së bashku, në
mbështetje të iniciativës së
qendrës ‘Gjenocidi në Kosovë -
Plagë e hapur’, në shërbim të
kujtesës sonë kolektive!”, ka
shkruar Ilir Shaqiri duke
shpërndarë lulëkuqen me katër
petale në profilin e tij.
Edhe artisti tjetër i madh, tenori
Kastriot Tusha, ka shpërndarë
kërkesën që lulëkuqja me katër
petale të bëhet simbol unik i
gjenocidit në Kosovë.
Në një komunikim me Bardhyl
Mahmutin, kryetar i Qendrës
“Gjenocidi në Kosovë - Plagë e

Hapur”, ka shkruar: “Është gjetje
shumë interesante dhe shpresoj
të bie në vesh jo të shurdhët.
Urime për këtë angazhim që
mendoj do të përkrahet!”.
Të theksojmë se edhe artistë të
tjerë si Genc Prelvulaj e Hysni
Klinaku i kanë dhënë mbështetje
kërkesës që lulëkuqja të bëhet
simbol i përkujtimit të gjenocidit
në Kosovë. “Lulëkuqja me katër
petale, që sipas ideatorëve
simbolizojnë katër format e
veprimeve gjenocidale të shtetit
serb ndaj shqiptarëve, e që janë
vrasjet, dhunimet, spastrimi etnik
dhe shkatërrimi i trashëgimisë
kulturore e cila shpreh identitetin
tonë etnik, është shenja më
adekuate për ta kthyer në simbol
përkujtimi. Brenda petaleve, në
mes me ngjyrë të zezë, shfaqen
figura njerëzish, të cilët u vranë,
dhunuan apo ende nuk dihet gjë
për fatin e tyre. Për t’i shtuar
kuptimin, simboli ka dy ngjyrat
shpirtërore të shqiptarëve.
Prandaj, institucionet e vendit
duhet ta mbështetin kërkesën e
qendrës ‘Gjenocidi në Kosovë -
Plagë e hapur’ që kjo shenjë të
njihet, pranohet dhe të vihet në
përdorim për të shënuar e
përkujtuar gjenocidin serb ndaj
shqiptarëve të Kosovës si një prej

barbarive më të mëdha njerëzore
të shekujve të fundit”, ka shkruar
Genc Prelvukaj.
Hysni Klinaku, pas shpërndarjes
së flajerit me thirrjen për
mbështetje të kërkesës që

lulëkuqja të bëhet simbol i
përkujtimit të gjenocidit në
Kosovë, ka ndryshuar edhe
fotografinë e profilit duke e
vendosur lulëkuqen në vend të
fotografisë së tij.

Domethënia
e emblemës
së lulëkuqes

Emblema e Qendrës
“Gjenocidi në Kosovë -
Plagë e Hapur”, të katër
petalet e lulëkuqes
paraqesin katër format
e veprimeve të
gjenocidit që u zbatuan
në Kosovë: vrasjet,
dhunimet seksuale,
spastrimin etnik dhe
shkatërrimin e
objekteve që lidhen me
përkatësinë etnike dhe
identitetin shqiptar.
Ndërsa në vend të
kokrrave të zeza të
lulëkuqes, në logo janë
paraqitur  figura
burrash, grash, djemsh
dhe vajzash për t’i
përfshirë të gjitha
kategoritë e shqiptarëve
që ishin shndërruar në
objekt shkatërrimi nga
politika e gjenocidit të
Serbisë.

Me të mbushur 18 vjeç dhe pasi
mbaronin fakultetin, të gjithë djemtë
kërkonin nga prindërit një makinë të re
ose veshje të modës së fundit. Ai jo: ai
donte nga babai ynë veprat e plota të
Niçes». Siç u ka hije heronjve të
përjetshëm dhe perëndive të rëna, Jim
Morrison, më shumë se pesëdhjetë vjet
pas vdekjes së tij, duket se është
përgjithmonë 27 vjeç. Por lideri i The
Doors ishte gjithashtu një fëmijë i
klasës së mesme amerikane, djali i një
admirali, një adoleshent i shqetësuar,
sepse ishte gjithmonë në lëvizje prej
punës së babait, përpara se të bëhej
djaloshi përfundimisht rebel që të
gjithë njohim. Portreti i gjallë i
mësipërm vjen në fakt nga Anne
Morrison Cheuning, motra dhe e
vetmja në jetë që kishte ruajtur
marrëdhëniet me vëllanë, pasi ai u bë i
famshëm: Jimit i pëlqente të thoshte,
në intervista të ndryshme, se prindërit
kishin vdekur.

28 Fletoret

Dhe është vetë Anne, tashmë mësuese
75-vjeçare në pension, e cila së bashku
me mikun e përjetshëm të këngëtarit,
fotografin Frank Lisciandro, redaktuan
serinë monumentale: Të gjitha
shkrimet e Jim Morrison, poezitë,
ditarët, shënimet dhe tekstet.
Janë 582 faqe të nxjerra nga 28 fletoret
dhe materiale të tjera të ndryshme që i
përkisnin Jimit, të shkruara, gjatë
ekzistencës së tij të shkurtër, kudo që
mundi, fletë gazetash, shënime hoteli,
shami e peceta. Në synimin e
pangopur për të demonstruar
gjithmonë një supozim: Mbreti
Hardhucë me pantallona lëkure të
ngushta, seks-simboli i dëshiruar nga
mijëra adoleshentë, në fakt nuk e
konsideronte veten këngëtar, një yll
rocku, por shkrimtar.
Kënaqësia e tij më e madhe, në katër
vitet e trazuara, nga 1967 deri në 1971,
që do ta çonin nga lavditë planetare të
Light My Fire drejt vdekjes në një vaskë
pariziane, ishte në fakt botimi, me
emrin e tij të plotë, James Douglas

Morrison, i dy libërthave me poezi,
midis 100 dhe 500 kopje, “Krijesat e
reja” dhe “Një lutje amerikane”. “Të
gjitha këto shënime i gjetëm me
shënimin ‘projekte për një libër’. Tani ia
plotësuam dëshirën”, thotë sërish
motra. Dhe, duke bërë një hap prapa
në vitet e kolegjit, ajo kujton: “Vëllai im
lexonte gjithmonë dhe çdo mundësi
ishte e mirë për të blerë një libër ose
për të lënë mësimet dhe për t’u futur
në një bibliotekë, për t’u zhytur në
autorët e tij të preferuar”. Dhe është një
panteon shumë i saktë, ai i Jimit:
Rimbaudi, Bodleri, Molieri, Balzaku
dhe Floberi, klasikët grekë, nga
Sofokliu te Plutarku por edhe
bashkëkohësit amerikanë, mjeshtrit e
beat-it Jack Kerouac, Allen Ginsberg,
Gregory Corso dhe Laërence
Ferlinghetti. Një panteon që më pas do
të linte shenjë në tekstet e pavdekshme
të The Doors (një emër i krijuar
gjithashtu prej tij, nga Aldous Huxley
dhe dyert e tij të perceptimit).
“Kur, për shembull, tek kënga “The
End”, Jim thotë se dëshiron të vrasë të
atin dhe të bëjë dashuri me nënën e tij,
ai i referohet Edipit Mbret të Sofokliut,
sigurisht jo prindërve tanë të vërtetë”,
thekson sërish Anne. Po, Jim nuk donte
të vriste babanë e tij admiral (i cili
shfaqet në shumë foto të papublikuara
në vëllim, foto nga borgjezia e vogël
amerikane, mbrëmje mature,
formalizmat me kostum dhe kravatë),
por përplasja me të është epike.
Përplasje mes brezave të Shteteve të
Bashkuara të viteve ’60: ushtria drejton
manovrat në Tonkin, Vietnam, ndërsa
djali këndon një nga himnet më të
mira antimilitariste të krijuara
ndonjëherë, “Ushtari i Panjohur”.
Me Jimin, të cilin kur ishte gjallë madje
e bëri lanet, do të pajtohej vetëm pas
vdekjes, kur ndër të tjera, pasi heroina
mori edhe shoqen e tij, Pamela
Courson, do të bëhej për ironi të fatit,
së bashku me prindërit e saj,
trashëgimtari i vetëm i pasurisë së
këngëtarit. “Kishte një moral të tijin,
ndoqi rrugën e tij deri në pasoja
ekstreme, do të kisha dashur ta njihja

më mirë”, do të thoshte më vonë
admirali plak, duke mos u fshehur lotët
në një prej intervistave të fundit para se
të vdiste, në vitin 2008 në moshën 90
vjeç.

Një marsian

Por për atë Jim që ai nuk e njihte,
momenti i sfidës më të madhe ndaj
establishmentit (dhe për rrjedhojë ndaj
babait të tij) ndodh kur, më 1 mars
1969, ul pantallonat para një publiku në
Miami, tregon organet e tij gjenitale
dhe i fyen ata: “Grusht idiotësh të
ndyrë, tufë skllevërsh”. Është fillimi i
fundit dhe asgjë nuk do të jetë më
njësoj për këngëtarin: ai merret nga
policia dhe akuzohet për akte të
turpshme. Më 10 gusht 1970 hapet
procesi, përsëri në Miami: Jim mban
shënim gjithçka që ndodh, duke kthyer
portrete të gjalla të jurisë, ekzaktësisht
në të kundërtën, “Z. A. veteriner, ish
trajner i kuajve të garës” ose “Zonja D,
shtëpiake, fustan blu i ndezur”. Duket si
një marsian, Jimi, në ato sallat e gjyqit,
duket qartë nga shënimet, të
pranishme në vëllim: do të dënohej me
gjashtë muaj dhe vetëm një garanci
prej 50,000 dollarësh do të shmangte
burgun.
Një marsian që bën autostop. Në libër
është edhe skenari i albumit ku ai
shfaqet si një nomad nëpër rrugët ë Los
Angeles. Skenari është pak i çuditshëm,
vrasje misterioze, vizione ëndërrimtare,
dhe fundi në vendin e tij të preferuar,
barin “Whiskey a Go Go” në Sunset
Strip. “Një lloj ushtrimi për mua, një
nxemje për diçka më të madhe”, do të
thoshte ai vetë në një prej intervistave
të fundit. Ajo gjëja më e madhe nuk do
të ndodhte, por një prej poezive që la
pas, duket se shpreh gjithçka:
“Më vjen keq për netët dhe vitet e
hedhura tutje / pas katër vitesh ndihem
si një çekan i rraskapitur”. Për ta
mbyllur në fund: “Gëzimi për t’u
shfaqur më ka mbaruar / Gëzimi është
kënaqësia për të shkruar”. Po, gara ka
mbaruar. Jim është tani një shkrimtar i
vërtetë. | Sette – Bota.al

Të vërtetat e mbretit Jim

“Epoka e re” 

PRISHTINË, 12 DHJETOR - Këshilli për
Parandalimin dhe Sanksionimin e
Dhunës dhe Dukurive Negative në
Ngjarjet Sportive ka mbajtur takim
pas dhunës që pati të dielën në
finalen e Superkupës në mes të
Prishtinës dhe Trepçës. Në
mbledhjen e jashtëzakonshme,
anëtarët e këtij këshilli kanë
shprehur indinjatën e thellë dhe i
kanë dënuar rëndë incidentet e
shkaktuara nga pjesëtarët e
grupeve të tifozëve që identifikohen
si “Plisat” nga Prishtina, “Torcida”
nga Mitrovica, “Arpagjikët” nga
Prizreni dhe “Shqiponjat” nga Peja. 
Këshilli për Parandalimin dhe
Sanksionimin e Dhunës dhe

Dukurive Negative në Ngjarjet
Sportive kërkon nga të gjitha
organet ligjzbatuese që të
ndërmarrin urgjentisht veprime
përkatëse ligjore për identifikimin e
personave që kanë kryer vepra të
kundërligjshme dhe t’i marrin
masat përkatëse për dënimin e tyre.
Njëkohësisht, Këshilli për Sport e
dënon ashpër sulmin e shkaktuar
nga huliganët ndaj katër zyrtarëve
të Policisë së Kosovë, të cilët pësuan
lëndime trupore gjatë kryerjes së
detyrës zyrtare, si edhe ndaj
qytetarëve që, po ashtu, u lënduan
nga personat e papërgjegjshëm
dhe të gjithëve u uron shërim të
shpejtë. “Jemi njoftuar se dy
prokurorë nga Prokuroria e
Prishtinës menjëherë kanë dalë në
vendngjarje, të cilët, bashkë me

zyrtarët e Policisë së Kosovës, janë
duke punuar në vazhdimësi për
identifikimin e personave që kanë
shkaktuar incidentet e
mbrëmshme dhe së shpejti priten
veprimet konkrete për vënien e tyre
para përgjegjësisë ligjore. Përveç
dëmeve të shkaktuara nga
veprimet e tilla huliganeske në
aspektin e prishjes së imazhit të
përgjithshëm të shtetit dhe
institucioneve që përkrahin dhe
organizojnë ngjarjet sportive,
shkaktimit të veprave të tjera
kundërvajtëse dhe penale (sharjet
në kor, hedhja e mjeteve
piroteknike, pjesëmarrja në sulm

fizik etj.), janë shkaktuar edhe dëme
të konsiderueshme materiale duke
dëmtuar pronën publike të
palestrës sportive dhe personat
keqbërës duhet të mbahen
përgjegjës për të gjitha këto shkelje”,
thuhet në njoftimin e lëshuar nga
Këshilli për Parandalimin dhe
Sanksionimin e Dhunës dhe
Dukurive Negative në Ngjarjet
Sportive. 
Këshilli në fjalë ka hartuar kërkesat
që të ndalohet pjesëmarrja në
mënyrë të organizuar dhe me
çfarëdo shenje dalluese e të gjitha
grupeve të tifozëve në ndeshjet e
basketbollit, të cilat organizohen

nga Federata e Basketbollit e
Kosovës, deri në një njoftim tjetër,
kurse ka kërkuar nga të gjitha
grupet e tifozëve të cilët deri më tani
nuk janë regjistruar te
Departamenti i Organizatave
Joqeveritare (DOJQ) në kuadër të
Ministrisë së Punëve të
Brendshme, ta bëjnë këtë gjë në
afatin më të shkurtër kohor dhe,
pas regjistrimit, ta deponojnë listën
me emrat e kryesisë dhe emrat e të
gjithë anëtarëve të Kuvendit të OJQ-
së te Drejtoria për Sport e komunës
përkatëse. 
Këshilli për Parandalimin dhe
Sanksionimin e Dhunës dhe
Dukurive Negative në Ngjarjet
Sportive ka kërkuar nga Federata e
Basketbollit e Kosovës që t’i aplikojë
me rigorozitetin maksimal të gjitha
dispozitat normative përkatëse që
janë në kuadër të Propozicioneve të
Garave të FBK-së, kurse Ministria e
Kulturës, Rinisë dhe Sportit është
kërkuar ta përfshijë në planifikimin
buxhetor për vitin 2023 vendosjen e
sistemit të kamerave të sigurisë në
të gjitha palestrat sportive, ndërsa
në vazhdim të procesit vendosja e
kamerave të sigurisë të bëhet edhe
në të gjitha stadiumet e futbollit. 

Ndalohet pjesëmarrja e tifozëve të organizuar 
në ndeshjet e basketbollit 

LUSAIL, 12 DHJETOR - Kroacia ka eliminuar nga
Kupa e Botës një kombëtare gjigante nga
Amerika e Jugut, Brazilin. Tash kroatët
synojnë ta bëjnë të njëjtën gjë edhe me
Argjentinën që përballet sonte (e martë) në
kuadër të gjysmëfinales në stadiumin “Lusail
Iconic” dhe në këtë mënyrë të kualifikohet në
finale për herë të dytë radhazi. 
Ylli i Kroacisë, Luka Modriq, në prag të
gjysmëfinales, ka thënë se është bukur të jesh
sërish në këtë fazë, por e ka pranuar se
Argjentina është një skuadër e fortë dhe Leo
Messi i vështirë për t’u mbuluar. Mesfushori i
Real Madridit e ka quajtur këtë ndeshje si të
jetës për kombëtaren kroate. “Është shumë
bukur të jesh sërish në gjysmëfinale.
Mendojmë ta japim më të mirën. Do ta japim

maksimumin. Kjo është forca jonë.
Argjentina është një skuadër e madhe, por ne
do të mundohemi që të luajmë ndeshjen më
të mirë të turneut dhe të jetës sonë. Shpresoj
të jetë e mjaftueshme për të shkuar në finale.
Kam shumë dëshirë që të luaj, por nuk është
e thjeshtë të luash ndaj një lojtari si Messi. Do
të kemi probleme të mëdha për ta markuar,
por jemi gati për të dhënë më të mirën”, ka
thënë Modriq. 
Në çerekfinale, Kroacia, e drejtuar nga Zlatko
Daliq, e ka eliminuar në penallti Brazilin, pasi
koha e rregullt dhe vazhdimet përfunduan
me rezultat 1-1. Në anën tjetër edhe
Argjentina e mposhti Holandën pas
penalltive, pasi koha e rregullt përfundoi me
rezultat 2-2.  

Sonte gjysmëfinalja
Argjentinë - Kroaci 

Edhe një sukses 
i gjimnasteve të Kosovës  

Këshilli për Parandalimin dhe Sanksionimin e
Dhunës dhe Dukurive Negative në Ngjarjet
Sportive ka mbajtur mbledhje urgjente pas
dhunës së shfaqur në finalen e Superkupës në mes
të Prishtinës dhe Trepçës. Ky këshill ka dënuar
veprimet e dhunshme derisa mori vendim që të
ndalohet pjesëmarrja e tifozëve në mënyrë të
organizuar në ndeshjet e basketbollit 

PRISHTINË, 12 DHJETOR - Gjimnastet e
Kosovës po vazhdojnë të kenë suksese në
arenën ndërkombëtare. Vashat e Klubit
“Elita” nga Prishtina kanë marrë pjesë në
garën “Gymfinity 2022” në Grunstadt të
Gjermanisë nga 9 deri më 11 dhjetor në
gjimnastikë artistike për femra. 
Federata e Gjimnastikës e Kosovës u
përfaqësua nga gjimnastet Bora Hoti,
Vilëza e Lisa Zeqiri, Elena Sefa, Fitore

Rudari, Una Kajtazi, Valëza Rama dhe
Jora Gërvalla, të cilat rrëmbyen tri vende
të para dhe një të tretë. 
Edhe një herë puna e palodhur e
trajnerëve Abeliana Bregu dhe
Shkumbin Maqastena kurorëzohet me
suksese.
Gjimnastet medaliste: Bora Hoti, Elena
Sefa, Vilëza Zeqiri, Jora Gërvalla,  Valëza
Rama dhe Lisa Zeqiri. 

FORMACIONET E
MUNDSHME: 

Argjentina:
E.Martinez; Molina,
Romero, Otamendi,
Tagliafico; Fernandez,
De Paul, Mac Allister;
Di Maria, Messi,
Alvarez. 
Kroacia: Livakoviq;
Juranoviq, Gvardiol,
Lovren, Sosa; Modriq,
Brozoviq, Kovaqiq;
Pasaliq, Kramariq,
Perisiq. 

DOHA, 12 DHJETOR -
Kampionati Botëror ka arritur
në fazën gjysmëfinale,
ndeshjet e së cilës do të
zhvillohen të martën dhe të
mërkurën. Kroacia -
Argjentina dhe Maroku -
Franca janë çiftet

gjysmëfinale që synojnë të
kurorëzohen me titullin e
kampionit të botës. Përtej
garës për trofeun e më të
mirit në botë, një luftë e
ashpër po bëhet edhe sa i
përket golashënuesit më të
mirë në këtë kampionat. Janë

tre lojtarë që po i prijnë kësaj
liste dhe që të tre vazhdojnë
të jenë ende pjesë e Botërorit
që nënkupton se ata edhe më
tutje mund të shtojnë gola në
emrin e tyre. Listës i prin
sulmuesi në topformë i
Francës, Kylian Mbappem me

pesë gola, i ndjekur nga
Lionel Messi i Argjentinës me
katër gola, kurse i treti, po
ashtu me katër gola, është
sulmuesi tjetër i ‘Gjelave’,
Olivier Giroud. Toppesësha
kompletohet me spanjollin
Alvaro Morata dhe

portugezin Goncalo Ramos
që kanë shënuar nga tre gola. 

Kupa e Botës, garë e nxehtë edhe për golashënuesin më të mirë

Vdes edhe një gazetar në Botërorin e
Katarit 

Ka vdekur edhe gazetari i dytë gjatë Kampionatit Botëror
“Qatar 2022”. Bëhet fjalë për Al Misslam, ishte fotoreporter
për kanalin e Katarit, “Al Kaas TV”.
Shkaktaret e vdekjes së tij janë ende të panjohura. Kjo
ngjarje ka ndodhur pak orë pasi vdiq Grant Wahl. Të
premten, më 9 dhjetor, US Soccer raportoi që gazetari
amerikan ka vdekur derisa ishte duke e mbuluar botërorin.
Raportet fillestare treguan që Wahl, 48-vjeçar, ishte duke e
përcjellë ndeshjen në mes të Argjentinës dhe Holandës në
“Lusail Stadium”. Ky botëror deri më tani ka shkaktuar dy
vdekje me fatalitet në medie. Të dyja jo shumë larg njëra-
tjetrës, gjë që i bën të dyshimta.

Lëndohet Broja 

Sulmuesi Armando Broja ka pësuar një lëndim në
ndeshjen miqësore që Chelsea e zhvilloi ndaj Aston Villës.
Broja u largua nga loja me barelë. Ky është një lajm i keq
për klubin e Chelseat pasi ka edhe disa lojtarë të tjerë të
lënduar si N’Golo Kante, Reece James, Wesley Fofana dhe
Ben Chilwell. Chelsea kthehet në fushë në Premierë Ligë,
me një ndeshje në shtëpi kundër Bournemouthit më 27
dhjetor, por me shumë mundësi Broja e ka humbur këtë
sfidë. 

FIFA kthen në shtëpi gjyqtarin spanjoll

FIFA ka vendosur ta dërgojë në shtëpi gjyqtarin spanjoll
Antonio Mateu Lahoz. Ai ka gjykuar ndeshjen çerekfinale
ndërmjet Holandës dhe Argjentinës, por u kritikua
jashtëzakonisht shumë. Kujtojmë se kjo ndeshje me
shumë tensione përfundoi 2-2, derisa pas gjuajtjeve të
penalltive argjentinasit u kualifikuan në gjysmëfinale.
Argjentina ishte më e mirë, por ndeshja kaloi me shumë
tensione në fushë dhe jashtë saj. Për këtë duket se FIFA e
ka parë përgjegjës Lahozin, i cili shpërndau 15 kartonë të
verdhë dhe, sipas shumëkujt, ai e menaxhoi shumë keq
lojën dhe i ndëshkoi në mënyrë të papërshtatshme lojtarët. 

Leao: Maroku kishte diçka më shumë
se ne  

Sulmuesi portugez Rafael Leao ka komentuar eliminimin e
hidhur nga Botërori pas disfatës ndaj Marokut. Në një
reagim në “Instagram”, Leao thekson se Maroku kishte
diçka më shumë se Portugalia dhe, sipas tij, u eliminua.
“Me grupin e punës që kishim, ambicia ishte të shkonim sa
më larg… Ta fitonim botën. Kupën, për të qenë më
konkret. Ne kemi treguar vlerën tonë si skuadër dhe
pavarësisht ndjenjës së trishtimit, e kemi shijuar në
maksimum këtë kompeticion. Jemi përballur me një
kundërshtar që kishte diçka më shumë se ne. Ne do ta
kapërcejmë këtë kapitull së bashku dhe me siguri e
ardhmja do të jetë argëtuese. Falënderoj portugezët për
mbështetjen e tyre në çdo ndeshje!”, ka thënë sulmuesi i
Milanit, Rafael Leao. 

SHKURT 

Te Red Bulli do të vijojnë ta
mbështesin Max Verstappen
për fitimin e titullit kampion
për pilotë, duke nxjerrë në plan
të dytë meksikanin Sergio
Perez. Deklarata e dhënë nga

Helmut Marko në lidhje me dy
pilotët e skuadrës kampione në
Formula 1 e konfirmon këtë
gjë. “Nuk shoh ndonjë pilot
tjetër që mund ta sfidojë Maxin
në botërorin e ardhshëm në

harkun e një sezoni. As Perez,
megjithëse ka të njëjtën
makinë. Sergio mund të fitojë
një apo dy gara në maksimum,
por jo titullin kampion.
Aktualisht nuk është në gjendje

ta sfidojë Verstappenin për
titullin”, ka thënë Marko. Kjo
deklaratë tregon qartë se te Red
Bulli ka vendosur hierarkinë,
me Verstappenin si pilot i parë.
“Ne synojmë të jemi fitues

edhe në sezonin e ardhshëm.
Sergio është një shok i
shkëlqyer skuadre për Max, që
e ndihmon, por vështirë se ai
mund të duelojë ndaj tij për
titullin”, ka deklaruar Marko.

Red Bulli ‘godet’ Perezin: Verstappeni i pakonkurrencë në botërorin e ardhshëm 

PRISHTINË, 12 DHJETOR - Kryetari i
komunës së Prishtinës,
Përparim Rama, ka reaguar pas
incidentit në finalen e
Superkupës së Kosovës në
basketboll ndërmjet Prishtinës
dhe Trepçës. Tifozët e të dyja
skuadrave kanë hedhur mjete
piroteknike, shpërthyese, e
gjësende në drejtim të njëra-
tjetrës, vetëm pak pasi
përfundoi pjesa e parë në
Pallatin e Rinisë dhe Sporteve në
kryeqytet. 
Rama ka shkruar në “Facebook”
se dhuna në atë takim është i
papranueshëm dhe se nuk ka
vend në kryeqytet dhe asnjë vend
tjetër. “Dhuna e shfaqur në
ndeshjen KB Prishtina - KB Trepça
është e papranueshme dhe nuk ka
vend në kryeqytet e askund tjetër.
Jemi të lumtur që KB Prishtina fitoi
Superkupën, mirëpo nga dhuna e
shfaqur u zbeh edhe gëzimi për
fitoren e merituar. Sporti ka të bëjë

me shpirtin garues në frymë
tolerance e respekti reciprok,
prandaj u bëj thirrje edhe tifozëve
që ta kultivojnë një frymë të tillë”,
ka shkruar Rama. 
Pas incidentit në sallë, Policia e

Kosovës mori vendim ta zbrazë
palestrën në mënyrë që të
zhvillohet pjesa e dytë. Në fund,
Prishtina triumfoi për herë të
tetë në histori në Superkupën e
Kosovës në basketboll.

Rama: Dhuna nuk duhet të ketë
vend në sport

DETROIT, 12 DHJETOR - Humbja e
katërt radhazi për Phoenixin, që u
mund me rezultat 129-124 nga
New Orleansi pas kohës shtesë,
duke rënë në një krizë. Një
përballje e fortë, ku për Phoenixin
nuk mjaftuan 55 pikët e dyshes
Ayton - Bridges. Për New Orleansin
u dalluan Zion Williamsoni me 35
pikë e McCollumi me 29 pikë,
sukses që i mban në krye të
renditjes në Perëndim. Fitore të
rëndësishme për një vend në
“play-off” korri ekipi i lakersave, që
mundi me rezultat 129-124
Detroitin jashtë fushës. Për
kalifornianët dallimin e bënë

Jamesi me 35 pikë e Davisi me 34,
ndërsa 38 pikët e Bogdanoviqit për
vendasit mbetën për statistikë.
Fiton pa problem Philadelphias që,
falë 53 pikëve e 12 reboundeve të
Joel Embiidit, mundi me rezultat
131-113 Toronton. Humbet skuadra
e Milwaukees, që u mund nga

Houstoni (97-92). Antetokounmpo
realizoi 16 pikë e 18 rebounde, duke
mos qenë në një ditë të mirë, ndërsa
për teksanët u dallua Green me 30
pikë. Pas kohës shtesë fitoi Atlanta,
që mundi me rezultat 123-122
Chicagon, sfidë ku 49 pikë për
Hawksin erdhën nga stoli.

Phoenixi në krizë, lakersat
mposhtin Detroitin 

REZULTATET 

New Orleans - Phoenix 129-124
Detroit - Lakers 117-124
New York - Sacramento 112-99
Orlando - Toronto 111-99
Philadelphia - Toronto 131-113
Atlanta - Chicago 123-122
Houston - Milwaukee 97-92

Republika e Kosovës 
Republika Kosovo/ Republic of Kosovo 

Këshilli Prokurorial i Kosovës/ Tužila ki Savet Kosova/Kosovo Prosecutorial Council 
Sekretariati / Sekretarijat / Secretariat 

Në bazë të nenit 31 të Ligjit Nr. 06/L-056 për Këshillin Prokurorial të Kosovës, në bazë të Ligjit 
Nr.03/L-149 për Shërbimin Civil të Republikës së Kosovës dhe Rregullores Nr. 02/2010 për 
Procedurat e Rekrutimit në Shërbimin Civil të Kosovës, në bazë të Aktgjykimit nr. Ref 
AGJ.1583/20 të datës 09 Korrik 2020 si dhe Vendimit të Këshillit Prokurorial të Kosovës 
KPK/Nr. 307/2022 të datës 15 Shkurt 2022, Sekretariati i Këshillit Prokurorial të Kosovës, shpall 
këtë: 

 

K O N K U R S 
 

I. Zyrtar i Lartë për të Hyra dhe Shpenzime  
Sekretariati i Këshillit Prokurorial të Kosovës, një (1) pozitë 

 
Referenca:  KPK/SKPK/ POZ – 026 
Emri pozitës:    Zyrtar i lartë për të Hyra dhe Shpenzime 
Pozita:     Pozitë e karrierës    
Niveli:   Profesional 
Raporton tek:      Udhëheqësi i Divizionit  
Numri i pozitave:      Një (1) pozitë 
Koeficienti:      Nëntë (9) 
Akti i emërimit:     Pa afat  
Puna Provuese:   Dymbëdhjetë (12) muaj 
Vendi:    Prishtinë 
 

Qëllimi  i vendit  të punës: 
Bënë administrimin dhe sigurimin e zbatimit të procedurave ligjore lidhur me të hyrat e 
institucionit;. 
Detyrat  dhe përgjegjësitë kryesore: 
Përgatit dokumentacionin e nevojshëm për certifikim dhe pagesa; 
Verifikon pagesat dhe angazhohet të bëjë regjistrimin e tyre në sistemin e free balancit; 
Verifikon nënshkrimet nga zyrtarët përkatës; 
Kryen kontrollin e kodeve ekonomike dhe i regjistron në bazën e të dhënave; 
Siguron përputhshmërinë e kostos me urdhër blerje, siguron përputhjen e shumës dhe bënë 
edhe kontrollë tjetër të dokumentacionit; 
Ekzekuton pagesat përmes sistemit të free balance-it dhe të dhënat i vendos në bazën e të 
dhënave; 
Bazuar në raportet financiare(shpenzimet)  përgatit te dhënat e nevojshme për planifikimin e 
buxhetit të vitit të ardhshëm; 
Përgatit raportet financiare për pagesat e kryera me para në dorë , përgatit raporte javore mbi 
pagesat e kryera nga BQK për këshillin dhe Prokurorin e Shtetit; 
Bënë klasifikimin e të ardhurave buxhetore dhe kryen punë tjera që kërkohen nga mbikëqyrësi. 
Njohuritë, shkathtësitë aftësitë për vendin e punës: 
Njohuri të thellë në fushën e të hyrave të financave;  
Njohuri të ligjeve dhe rregulloreve të aplikueshme;  

Përgjegjës për respektimin e orarit të punës, përdorim të ndershëm të mjeteve të punës duke 
mos i keqpërdorur apo dëmtuar me qëllim, për vijueshmëri, disiplinë në punë, respektim të 
Kodit të etikës dhe mirësjelljes së stafit mbështetës do kujdeset eprori i stafit mbështetës i 
institucionit ku është e vendosur zyra;  
Kryen edhe punë të tjera të cilat i caktohen nga udhëheqësi i drejtpërdrejtë apo eprori më i lartë 
e që janë në relacion me detyrat e punës dhe shërbimet brenda institucionit. 
Njohuritë, shkathtësitë dhe aftësitë për vendin e punës:   
Njohuri të thellë në fushën profesionale specifike të fituar përmes arsimimit universitar dhe 
trajnimeve përkatëse; 
Njohuri të ligjeve dhe rregulloreve të aplikueshme; 
Shkathtësi në komunikim planifikim të punës koordinimi eventual i personelit ne nivel 
administrativ; 
Shkathtësi hulumtuese, analitike, vlerësuese dhe formulim te rekomandimeve dhe këshillave 
profesionale; 
Shkathtësi reagimi te duhur ne zgjidhjen e problemeve me ndërmarrje te iniciativave konkrete 
ne pune; 
Shkathtësi kompjuterike ne aplikacione te programeve (Word, Excel) me njohuri për qasje 
elektronike.  
Përgatitja profesionale dhe kualifikimi:  
Diplomë Universitare- Fakulteti Juridik.  
Përvoja e punës  
Minimum 2 vite përvojë pune profesionale. 
 
III. Zyrtar për Buxhet dhe Financa   

Sekretariati i Këshillit Prokurorial të Kosovës, një (1) pozitë 
 

Referenca:  KPK/SKPK/ZKPSH/PA/PSRK/PTH/POZ – 028 
Emri pozitës:  Zyrtar për Buxhet dhe Financa   
Pozita:     Pozitë e karrierës    
Niveli:   Profesional 
Raporton tek:      Udhëheqësi i Divizionit 
Numri i pozitave:      Një (1) pozitë 
Koeficienti:      Shtatë (7) 
Akti i emërimit:     Pa afat  
Puna Provuese:     Dymbëdhjetë (12) muaj 
Vendi:    Prishtinë 
Qëllimi  i vendit  të punës: 
Ofron shërbime të buxhetit dhe financave me qëllim të mbështetjes në realizimin e aktiviteteve 
të Sekretariatit të KPK-së.  
Detyrat  dhe përgjegjësitë kryesore: 
Përgatit dhe plotëson dokumentacionin e nevojshëm për certifikim dhe shpenzim të lëndëve;   
Në bashkëpunim me zyrtar tjerë ndihmon në planifikim të buxhetit dhe në përgatitje të KASH-
it, Cash flow, Pasqyrave Vjetore Financiare dhe dokumenteve tjera të buxhetit;    
Regjistron të dhënat buxhetore dhe financiare në sistemet aktuale të buxhetit dhe financave;  
Siguron që të gjitha sistemet e kontrollit të brendshëm në lidhje me shpenzimet janë zbatuar dhe 
vendosur në rregullat dhe rregulloret organizative dhe financiare si dhe përcjell mbarëvajtjen e 
ndryshimeve financiare nga MF;  
Ruan dhe i arkivon kopjet origjinale të të gjitha  pagesave të proceduara për gjithë sistemin 
prokurorial;  

Shkathtësi në komunikim, Shkathtësi hulumtuese, analitike, vlerësuese, planifikim të punës. 
Shkathtësi kompjuterike në aplikacione të programeve (Word, Excel, Power Point, Access); 
Reagimi i duhur në zgjidhjen e problemeve dhe punëve nën presion. 
Përgatitja profesionale dhe kualifikimi: 
Diplomë Universitare - Fakultetit Ekonomik. 
Përvoja e Punës:   
Tri (3) vite përvojë pune profesionale. 
 
II. Mbrojtës i Viktimave 

Zyra për Mbrojtje dhe Ndihmë Viktimave Pejë, një (1) pozitë 
 

 
Referenca:   KPK/ZKPSH/ZMNV/POZ-027 
Emri Pozitës:   Mbrojtës i Viktimave 
Pozita:    Pozitë e karrierës  
Niveli:   Profesional 
Raporton tek:   Mbikëqyrësi i Zyrës Regjionale  
Numri i Pozitave:  Një (1) pozitë 
Koeficienti:   Tetë (8)  
Akti i emërimit:  Pa Afat  
Puna provuese: Dymbëdhjetë (12) muaj 
Vendi:    Pejë 
 

Qëllimi i vendit të punës:  
Brenda fushës specifike të ekspertizës, kryen detyra profesionale dhe ofron shërbime si zyrtar i 
autorizuar për të ndihmuar, udhëzuar viktimat e krimit nga dhuna, keqtrajtimi fizik e psikik, të 
trafikimit dhe të abuzimeve, të gjitha shërbimet pa pagesë, që të kenë qasje me te lehte nga çasti 
i viktimizimit, duke bashkëpunuar me institucionet e tjera gjerë në përfundim të procedurës 
gjyqësore.  
Detyrat dhe përgjegjësitë kryesore:  
Zhvillon dhe arrin pëlqimin për planet e punës dhe afatet me menaxherin dhe stafin tjetër 
profesional për zbatimin e shërbimeve dhe produkteve përkatëse në fushën e mbrojtjes së 
Viktimave;  
Përfaqëson viktimat e krimit në organet për zbatimin e ligjit;  
Organizon punën e vet në ofrimin e shërbime pa pagesë për viktimat e pësuara nga çdo lloj i 
krimit, duke udhëzuar dhe mbështetur në mbrojtjen e të drejtave të tyre para ligjit;  
Ofron shërbimet profesionale me hartim të akteve, kërkesave dhe shkresa, të nevojshme për të 
cilat ka nevojë viktima në përballje me sistemin e drejtësisë, të gjitha në pajtim me ligjet e 
aplikueshme që zbatohen nga ZMNV-ja, duke u kujdesur gjithnjë për ruajtjen e konfidencialitet 
dhe mos ndërhyrje nga jashtë;  
Bashkëpunon ngushtë me institucionet tjera si Agjencitë e përforcimit të ligjit, Qendrat për punë 
sociale, institucionet mjekësore, organizatat qeveritare dhe joqeveritare, për të siguruar ofrimin 
e shërbimeve tjera për viktimat e krimit;  
Zbaton politikat, strategjinë dhe vendimet e Zyrës për MNV, e të Kryeprokurorit të Shtetit, 
duke e raportuar punën e kryer në afate të parapara kohore në nivel të institucionit në mënyrë 
të drejtpërdrejtë Drejtorit të Zyrës për Mbrojtje dhe Ndihmë Viktimave;  
Mbanë kontakte të përhershme me drejtorin e ZMNV, si dhe në relacion me viktimat dhe rastet 
e paraqitura duke iu përgjigjur rasteve në çdo kohë brenda 24 orëve, komunikon me telefon dhe 
kujdestaron në pritje sipas njoftimeve e rasteve edhe nga ZMNV;  

Evidenton dhe raporton mbi gjendjen e zbatimit të buxhetit dhe për çdo ndryshim eventual të 
bërë në SIMFK;  
Është përgjegjës për te gjitha  avancet e udhëtimeve zyrtare sipas kërkesave;  
Kryen detyra tjera të parashtruara nga mbikëqyrësi.  
Njohuritë, shkathtësitë aftësitë për vendin e punës: 
Trajnim  nga fusha e financave  Njohja dhe aplikimi i programeve te Microsoft Office, si dhe 
softuerëve dhe web aplikacioneve financiare ; 
Aftësitë e koordinimit, bashkëpunimit dhe komunikimit  me zyrtaret dhe palët ; 
Shkathtësi të shkëlqyera organizative dhe ekipore si dhe  për të punuar me udhëheqje minimale 
mbikëqyrëse ; 
Të ketë aftësi për të punuar nën presion dhe në limite kohore ; 
Fleksibiliteti dhe aftësia që të punoj me vëllim pune ; 
Aftësi për ta mbajtur kualitetin e punës edhe në kushte të punës nën presion.  
Përgatitja profesionale dhe kualifikimi: 
Diplomë Universitare-Fakulteti Ekonomik. 
Përvoja e Punës:   
Dy (2) vit përvojë pune profesionale. 
 
___________________________________________________________________________________________________________________________________________________________ 

Konkursi është i hapur 15 ditë kalendarike nga dita e publikimit në faqen zyrtare të Sistemit Prokurorial të 
Republikës së Kosovës, si dhe në gazetat ditore, duke filluar nga data 13.12.2022 deri me datë 27.12.2022 si 
datë e mbylljes së konkursit.  
Kërkesa (aplikacioni) për punësim gjendet në web faqen: www.prokuroria-rks.org  
Aplikacionet dorëzohen çdo ditë pune nga ora 08:00 deri në ora 16:00, në Divizionin e Burimeve Njerëzore, kati 
VII, Zyra Nr. 702, Prishtinë, Kosovë. 
Aplikimi përmes postës: Kërkesat e kompletuara me dokumente mund të dorëzohen edhe përmes postës në 
Divizionin e Burimeve Njerëzore të Sekretariatit të Këshillit Prokurorial të Kosovës, adresa: Rr. “Luan 
Haradinaj”, nr. 100, Kati 7, zyra nr. 702, 10000 Prishtinë. 
Aplikacionet e dërguara me postë, të cilat mbajnë vulën postare mbi dërgesën e bërë ditën e fundit të afatit për 
aplikim, do të konsiderohen të vlefshme dhe do të merren në shqyrtim, nëse arrijnë brenda 4 katër ditësh, 
aplikacionet që arrijnë pas këtij afati, dhe ato të pakompletuara nuk do të shqyrtohen fare. 
Në rast nevoje mund të na kontaktoni në, tel: 038/200 18874 prej orës 08:00 – 16:00.  
Kushtet e pjesëmarrjes në konkurs: 

- Të drejtë aplikimi kanë të gjithë qytetarët e Republikës së Kosovës të moshës madhore të cilët kanë zotësi të plotë 
për të vepruar, janë në posedim të të drejtave civile dhe politike, kanë përgatitjen e nevojshme arsimore dhe 
aftësinë profesionale për kryerjen e detyrave dhe të cilët kanë aftësi fizike që kërkohen për pozitën përkatëse. 

- Sekretariati i Këshillit Prokurorial të Kosovës, ofron mundësi të barabarta të punësimit për të gjithë shtetasit e 
Kosovës dhe mirëpret aplikacionet nga të gjithë personat e gjinisë mashkullore dhe femërore nga të gjitha 
komunitetet në Kosovë. 

- “Komunitetet jo-shumicë dhe pjesëtarët e tyre kanë të drejtë për përfaqësim të drejtë dhe proporcional në 
organet e shërbimit civil të administratës publike qendrore dhe lokale siç specifikohet në nenin 11, paragrafi 3 të 
Ligjit Nr.03/L-149 për Shërbimin Civil të Republikës së Kosovës.” 
Aplikacionit duhet t’i bashkëngjiten kopjet e  skanuara të dokumentacionit të kërkuar:  

- Dëshminë e kualifikimit shkollor; 
- Dëshmi mbi përvojën e punës; 
- Dëshmi e trajnimeve; 
- Dy rekomandime (nëse keni); 
- Kopjet e dy raporteve të fundit të njëpasnjëshme të vlerësimit të punës (nëse ekzistojnë të tilla); 
- Dokumentin e identifikimit–letërnjoftimi i fotokopjuar; 
- Certifikatë nga Gjykata që nuk jeni nën hetime. 

Në lidhje me datën e mbajtjes së testit me shkrim dhe intervistës, për kandidatët të cilët i plotësojnë kushtet e 
parapara sipas këtij konkursi, kandidatët do të njoftohen bazuar në legjislacionin ne fuqi. 

Republika e Kosovës 
Republika Kosovo/ Republic of Kosovo 

Këshilli Prokurorial i Kosovës/ Tužila ki Savet Kosova/Kosovo Prosecutorial Council 
Sekretariati / Sekretarijat / Secretariat 

Na osnovu lana 31 Zakona br. 06/L-056 o Tužila kom Savetu Kosova, na osnovu Zakona 
br.03/L-149 o Civilnoj službi Republike Kosova i Pravilnika br. 02/2010 o Postupku 
Zapošljavanja u Civilnoj Službi Kosova, u skladu sa Presudom br. Ref AGJ.1583/20 od 09. 
jula 2020. godine kao i Odluke Tužila kog Saveta Kosova KPK/br. 307/2022 od 15 fedruar 
2022. godine, Sekretarijat Tužila kog Saveta Kosova ponovno objavljivanje:  

K O N K U R S 
 

I. Viši službenik za Prihode i Rashode  
Sekretarijat Tužila kog Saveta Kosova, jedna (1) pozicija 
 

Referenca:  KPK/SKPK/POZ – 026 
Naziv pozicije:  Viši Službenik za Prihode i Rashode 
Pozicija:   Pozicija karijere      
Nivo:   Profesionalni 
Izveštava kod:      Rukovodilac Divizije  
Broj pozicija:                   Jedna (1) pozicija 
Koeficienat:      Devet (9) 
Akt imenovanja:     Na neodre eno 
Probni Rad:   Dvanaest (12) meseci   
Mesto:    Priština 

Namena radnog mesta: 
Obavlja administrovanje i obezbe uje sprovo enje zakonskih procedura u vezi sa 
prihodima institucije. 
Glavne dužnosti i odgovornosti: 
Priprema potrebnu dokumentaciju za sertifikovanje i usplate 
Verifikuje uplate i obavezuje se da ih registruje u sistemu free balansa 
Verifikuje potpise relevantnih službenika 
Vrši kontrolu ekonomskih kodova i registruje ih u bazi podataka 
Obezbe uje uskla enost troškova sa narudžbinama za kupovinu, obezbe uje uskla ivanje 
iznosa i vrši druge provere dokumentacije 
Izvršava pla anja preko sistema free balansa i postavlja podatke u bazu podataka 
Na osnovu finansijskih izveštaja (rashoda) priprema potrebne podatke za planiranje budžeta 
za narednu godinu 
Priprema finansijske izveštaje o izvršenim isplatama u gotovini, priprema nedeljne izveštaje 
o uplatama koje je izvršila CBK za Savet i Državnog Tužioca. 
Klasifikuje budžetske prihode i obavlja druge poslove koje zahteva nadzornik. 
Znanja, veštine i sposobnosti za radno mesto: 
Duboko poznavanje u oblasti finansijskih prihoda; 

Odgovorno za poštovanje radnog vremena, iskrenu upotrebu radnih alata bez zloupotrebe 
ili namernog ošte enja, za kontinuitet, radnu disciplinu, poštovanje Eti kog kodeksa i 
ljubaznost pomo nog osoblja pobrinut e se pomo no osoblje nadre eno instituciji u kojoj je 
kancelarija. se nalazi; 
Obavlja i ostale poslove koje mu se odrede od strane direktnog rukovodioca ili višeg 
adzornika akoje su u relaciji sa radnim obavezama i uslugama unutar institucije. 
Znanja, veštine i sposobnosti za radno mesto: 
Duboko znanje iz specifi ne stru ne oblasti ste eno putem univerzitetskog obrazovanja i 
odgovaraju ih obuka; Poznavanje važe ih zakona i propisa; Komunikativne veštine, radno 
planiranje, eventualno koordiniranje osoblja u administrativnom nivou; Istraživne, 
analiti ke, vrednosne sposobnosti i formuliranje preporuka i stru nih saveta; Ispravne 
veštine u rešavanju problema uz preduzimanje konkretnih inicijativa u radu; Kompjuterske 
sposobnosti u aplikacijama programa (Word, Excel)uz znanje za elektronski pristup. 
Stru na Sprema i kvalifikacija: 
Univerzitetska Diploma- Pravni Fakultet. 
Radno Iskustvo: 
Minimum 2 godine profesionalnog radnog iskustva.  

 
III. Službenik za Budžet i Finansije  

Sekretarijatu Tužila kog Saveta Kosova, jedna (1) pozicija  
 
Referenca:  KPK/SKPK/ZKPSH/PA/PSRK/PTH/ POZ -028 
Naziv pozicije:  Službenik za Budžet i Finansije 
Pozicija:   Pozicija karijere 
Funkcionalna kategorija:  Profesionalna   
Raportira kod:   Rukovodioca  Divizije 
Broj pozicija:                   Jedna (1) pozicija 
Koeficient:      Sedam ( 7 )   
Akt imenovanja:     Na neodre eno  
Probni rad:                  Dvanaest  (12) meseci 
Mesto:    Priština 
Cilj radnog mesta: 
Pruža usluge budžeta i finansija sa ciljem podrške u realizaciji aktisnosti Sekretarijata TSK-a. 
Pruža usluge budžeta i finansija sa ciljem podrške u realizaciji aktisnosti Sekretarijata TSK-a. 
Glavne dužnosti i odgovornosti: 
Priprema i popunjava potrebnu dokumentaciju za sertifikaciju i troškove predmeta; 
U saradnji sa ostalim službenicima pomaže u planiranju budžeta i pripremu KAŠ – Cash 
flow, Godišnjih finansijskih pregleda i ostala dokumenta budžeta.  
Upisuje budžetske i finansijske podatke u aktualnim sistemima budžeta i finansija. 
Obezbe uje da svi sistemi unutrašnje kontrole u vezi troškova su sprovo eni i postavljeni u 
organizativnim i finansijskim pravilima i pravilnicima  kao i prati regularno finansijske 
promene  od MF. 

uva i arhivira originalne kopije svih uplata vršenih za Tužila ki sistem.                                          
Od SIMFK evidentira i raportira o stanju sprovo enja budžeta i za svaku eventualnu 
promenu u SIMFK. 

Poznavanje važe ih zakona i propisa; 
Komunikacione veštine, istraživa ke, analiti ke, evaluativne veštine, planiranja rada.  
Kompjuterske veštine u softverskim programima (Word, Excel, Power Point, Access); 
Pravo reagovanje u rešavanju problema i rada pod pritiskom. 
Profesionalna priprema i kvalifikacija: 
Univerzitetska diploma- Ekonomski Fakultet.  
Radno iskustvo:  
Tri (3) godine profesionalnog radnog iskustva. 
II. Službenik za Zaštitu Žrtava   

Kancelarija za Zaštitu i Pomo  Žrtvama Pe , jedna (1) pozicija 
 

Referenca:  KPK/ZKPSH/ZMNV/POZ-027 
Ime pozicije:  Službenik za Zaštitu Žrtava 
Pozicija:  Pozicija od karijere 
Nivo:   Profesionalni 
Raportira kod:  Rokovodilac Regionalne Kancelarija 
Broj pozicija:  Jedna (1) pozicija 
Koeficijenat:  Osam (8) 
Akt Imenovanja: Na neodre eno  
Probni rad:  Dvanaest (12) meseci  
Mesto:   Pe  
Cilj radnog mesta: 
U okviru specifi ne oblasti ekspertize, obavlja stru ne obaveze i pruža usluge kao ovlaš eni 
službenik da pomaže, upu uje žrtve nasilnog kriminala, fizi kog i psihi kog zlostavljanja, 
trafikovanja i zloupotrebe, sve bezplatne usluge, kako bi imali lakši pristup od trenutka 
viktimizacije, sara uju i sa ostalim institucijama do kraja sudskog postupka.  
Glavne dužnosti i odgovornosti:  
Odvija i postiže dogovor o planovima rada i rokovima sa menadžerom i ostalim stru nim 
osobljemo sprovo enju usluga i odgovaraju ih proizvoda iz oblasti pomo  žrtvama; 
Predstavlja zrtve zlocina u organima za sprovodjenje zakona; 
Organizuje svoj rad u pružanju bezplatnih usluga nastradalim žrtvama od svih vrsta 
kriminala,upu uju i ih i podržavaju i ih u zaštiti njihovih prava pred zakonom; 
Pruža stru ne usluge u izradi potrebnih akata, zahteva i prepiska, koje su potrebne žrtvama 
usuo avanju sa sistemom pravosu a, sve u skladu sa zakonima koji su na snazi a koji se 
sprovode odstrane KZPŽ-a, pobrine i se uvek o sa uvanju konfidencijalnosti i neupli enju 
sa spoljnih strana; 
Usko sara uje sa ostalim institucijama kao i Agencijama o oja anju Zakona, Centrima za 
Socijalni Rad, zdravstvenih institucija, vladinih i nevladinih organizacija, da bi se obezbedilo 
pružanje ostalih usluga za žrtve kriminala; 
Sprovodi politike, strategiju i odluke Kancelarije ZPŽ, i Glavnog Državnog Tužioca, 
izveštavaju i na direktan na in Direktoru Kancelarije za Zaštitu i Pomo  Žrtvama; 
Održava stalne kontakte sa direktorom KZPŽ kao i u relaciji sa žrtvama i predstavljenim 
slu ajevima odgovore i na slu ajeve u svako vreme u roku od 24 asova, komunicira 
telefonom i dežura na ekanju prema obaveštavanju i slu aju i od KZPŽ; 

Odgovoran je za sve avanse službenih putovanja po zahtevima. 
Vrši ostale dužnosti prosle ene od rukovodioca.  
Poznavanja, spretnosti i sposobnosti za radno mesto: 
Obuka iz oblasti finansija, 
Poznavanje i primena programa Microsoft Office, kao i softvera i finansijskih web aplikacija 
Sposobnosti koordinacije, saradnje i komuniciranja sa službenicima i strankama. 
Odli ne organizativne i timske sposobnosti za rad pod minimalnim nadzorom. 
Da ima sposobnosti za rad pod pritiskom i u vremenskim rokovima. 
Fleksibilnost i sposobnost za rad uz visoki volum istog. 
Sposobnosti održanja kvaliteta rada i pod uslovima rada pod pritiskom. 
Stru na sprema i kvalifikacije: 
Univerzitetska diploma- Ekonomski Fakultet. 
Radno iskustvo:   
Dve (2) godine profesionalnog iskustva. 
 
______________________________________________________________________________________________________________________________________________________ 

Konkurs je otvoren 15 kalendarskih dana od dana objavljivanja na službenoj stranici Tužila kog Sistema 
Kosova, kao i u dnevne novine, po evši od 13.12.2022 do 27.12.2022 kao datum isteka konkursa. 
Prijava (aplikacie) za zaposlenje dostupna je na Internetu:  www.prokuroria-rks.org  
Aplikacije se predaju svakog radnog dana  od 08:00 do 16:00, u Diviziji Ljudskih Resursa, VII sprat, 
Kancelarija br. 702, Priština, Kosovo. 
Prijava poštom: Zahtevi popunjeni dokumentima tako e se mogu predati poštom Odeljenju za Ljudske 
Resurse Sekretarijata Tužila kog Saveta Kosova, adresa: Rr. „Luan Haradinaj“, br. 100 Sprat 7, kancelarija 
br. 702, 10000 Priština. 
Aplikacije poslate putem pošte, koje sadrže poštanski pe at nad pošiljkom sa datumom poslednjeg dana 
roka za apliciranje, smatra e se važe im i uze e se na razmatranje, ako stižu u roku od 4 dana, aplikacije 
koje stižu posle ovog roka ili su nekompletirane ne e se uzeti u obzir uopšte.  
U slu aju potrebe možete da nas kontaktirate na, tel: 038 / 200 18874 od 08:00 do 16:00 asova.  
Uslovi u eš a na konkursu:Pravo apliciranja imaju svi gra ani Republike Kosova odrasle dobi koji imaju 
punu sposobnost delovanja, poseduju civilna i politi ka prava, imaju potrebnu školsku spremu i stru ne 
sposobnosti za vršenje dužnosti kao i fizi kih sposobnosti  koja se traže za doti nu poziciju. 
Sekretarijat Tužila kog Saveta Kosova, pruža jednake mogu nosti zapošljavanja svim državljanima Kosova 
i do ekuje aplikacije od sviju osoba muškog i ženskog pola iz redova svih zajednica na Kosovu.   
“Neve inske zajednice i njihovi pripadnici imaju pravo na  pravedno i proporcionalno zastupanje u 
organima civilne službe centralne i lokalne državne administracije kao što je specifikovano lanom 11, stav 
3 Zakona br. 03/L-149 za Civilnu Službu Republike Kosova”. 
Aplikacijama se moraju sastaviti kopije zatražene dokumentacije: 
- Svedo anstvo školske spreme; 
- Dokaz o radnom iskustvu; Potvrda i radni ugovor; 
- Dokaz o obuci; 
- Dve preporuke (ako imate); 
- Kopije dva poslednja naizmeni na izveštaja procene  rada  (ako takvi postoje); 
- Dokument  identifikacije–fotokopirana li na karta; 
- Uverenje od Suda da niste pod istragom. 
U vezi datuma održavanja pismenog testa i intervjua, za kandidate koji ispunjavaju uslove koji su 
predvi eni na osnovu ovog konkursa, kandidati bi e obavešteni na osnovu važe eg zakonodavstva. 

- Wonder L.L.C. shpall të pavlefshme
certifikatën e TVSH-së, me nr.
330487282.

Newco Agromorava L.L.C. Shoqëri me
përgjegjësi të kufizuara me nr. Unik
Identifikues 810510835 bënë shpalle në
gazetë për zvogëlim të kapitalit nga
216,750.00€ në zero euro (0 ).

- Arta Sheqeri B.I. shpall të pavlefshme
certifikatën e biznesit me nrb:
810900771.

Kujtim Kyqyku shpall te pavlefshme
dëftesat e kl l - Vlll shfmu " Leke
Dukagjini " Prizren.

Behim Alimi shpall te pavlefshme
diplomën shmlt "11 Marsi " Prizren.

Mihrem Bajra shpall te pavlefshme 3
dëftesat dhe diplomën shmlt "11 Marsi
" Prizren.

Floridan Begaj shpall te pavlefshme
deftesat e kl Vl - lX shfmu " Dëshmorët e
Zhurit " Zhure.

Myrvete Kurti shpalle te pavlefshme
dëftesën nga klasa 1-8 te shkollës fillore
Musa Hoti ( Ish Meto Bajraktari).

D.P.H " Break Time Caffe" shpalle te
pavlefshme certifikatën e biznesit me
nrb : 70916479.

Albina Hoxhaj shpalle te pavlefshme
dëftesën dhe diplomën e SHMLM " De
Xheladin Deda".

- Infermierja e përgjithshme, Rabe
Nikçi nga komuna Pejës me numër
personal 1003700182, shpalli të
humbur Licencën e Punës me numër:
KO-3462-05-20, me afat prej
03.01.2018 deri 03.01.2023.

- Lëshoj garsonjer me qira në lagjen
Ulpiana kati i parë. Banesa është e
mobiluar dhe i plotëson të gjitha kushtet
për banim, preferohet për një qift apo tre
studentë, mund të merret për kohë të
shkurt apo të gjatë. Çmimi është 180 Euro.
Tel: 044-812-875.  

- Urgjentisht kërkoj një banesë me qera
ne Prishtine. Banesa duhet të ketë 1 ose 2
dhoma gjumi e mobiluar ose bënë edhe 
e pa mobiluar. Çmimi prej: 200-250 €.

Tel: 045-660-188 

- Lëshoj lokalin më qira. Lokali është i pasitur
më të gjitha kushtet përcjellëse. Lokali
gjendet në lagjen e Boshnjakëve në
Mitrovicë. Për informata më të hollësishme
mund të na kontaktoni në këtë numër të
telefonit:049-392-275 

>> SHPALLJE TË VOGLA <<



15E MARTË, 13 DHJETOR 2022PUBLICITET



16 E MARTË, 13 DHJETOR 2022 PUBLICITET 


